
KUMTESË PËR SHTYP 
 

Shkupi organizon prezantim për më të rejat nga 
teknologjia e biznesit  
 
Nisma për Konkurrencë rajonale e mbështetur nga ShBA-të organizon ngjarje për 
Teknologjitë e Informimit dhe komunikimit për herë të parë në Maqedoni   
 
Qëllimi i Konferencës për konkurrencë rajonale për TI që do të mbahet nga 16 –17 maj 2007 është të 
krijohen kushtet që kompanitë e vogla të bëjnë marrëveshje për zhvillim të softuerit me korporata 
multinacionale. Ngjarja po organizohet nga Nisma për Konkurrencë rajonale (NKR) e Agjencisë për 
zhvillim ndërkombëtar të ShBA-ve (USAID), pjesë e misionit të ShBA-ve në Maqedoni.  
 
“Jemi të kënaqur që kjo ngjarje rajonale po mbahet në Shkup,” tha Patrisha Rajder, Drejtore e misionit të 
USAID-it. “Maqedonia po fiton një reputacion si vend i cili është novator kur bëhet fjalë për TIK-un, duke i 
falënderuar rrjetit pa tel të ndërtuar falë mbështetjes së USAID-it dhe projekte të tjera të cilat fusin 
zgjidhje të TIK-ut në biznes, qeveri dhe arsim.”  

Nisma për Konkurrencë rajonale e USAID-it avancon strategjitë e reja për zhvillim (klasterë rajonale të 
sektorëve, klasterë të korridoreve dhe zinxhirë të tregut) dhe bashkon përpjekjet e misioneve të USAID-it 
në rajonin e Evropës dhe Evroazisë për ndikim më të madh. Përmes krijimit të “bashkësive rajonale” 
USAID-i shpreson të shtojë tregtinë dhe të zvogëlojë papunësinë.  
 
Do të ketë demonstrim për kompani të vogla (me më pak se 20 punëtorë) se si të bëhet biznes përmes 
internetit me korporatat multinacionale anembanë botës. Konferenca do të ketë prezantime nga Instituti 
Evropian për Softuer (Bullgari), Microsoft (Kroaci) dhe Nisma rajonale për brez të gjerë frekuencash e 
Paktit për Stabilitet (Bruksel) dhe do të prezantohen disa nga arritjet teknologjike të firmave dhe 
institucioneve nga Maqedonia.  
 
SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 25 projekte me vlerë prej 25 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë  humanitare në më shumë se 100 shtete. Për më 
tepër informata vizitoni http://macedonia.usaid.gov 
 



 
 

 
 

 


